
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দ্বিতীয় পরিচ্ছেদ
৬৫


 তবে সাধারণ পথে না পথে না গিয়া, যে পথ দিয়া অতি শীঘ্র সেখানে যাওয়া যায়—সেই পথেই যাইব। কিন্তু আপনাকে একটা অনুরোধ আছে; আপনি আমার কাছে আসিয়াছিলেন, এবং আমি এই ব্যাপরের তদন্তভার গ্রহণ করিয়াছি, ইহা আপনি কাহাকেও বলিবেন না। এমন কি, এ কথা আপনার কন্যার নিকটে ও গোপন করিবেন। যদি প্রেসিডেণ্ট পিয়ারসন সত্যই নিরপরাধ হন, তাহা হইলে বুঝিতে হইবে তাঁহার শত্রুপক্ষ অত্যন্ত পরাক্রান্ত, এবং তাহাদের ষড়যন্ত্র দারুণ রহস্য-জালে আচ্ছন্ন; সুতরাং আমাকে অতি সাবধানে—অতি গোপনে তদন্তে প্রবৃত্ত হইতে হইবে।”

 সিনর মেন্ডোজা বলিলেন, “আপনি সঙ্গত কথাই বলিয়াছেন; আপনি আমাকে যাহা করিতে বলিবেন, আমি তাহাই করিব। এ সকল কথা কাহারও নিকট প্রকাশ করিব না। মন্ত্রগুপ্তি যে কার্য্যসিদ্ধির প্রধান সহায়, এ কথা আমাদের ন্যায় রাজনীতিজ্ঞের সুবিদিত।”

 মিঃ ব্লেক গাত্রোখান করিয়া বলিলেন,“উত্তম; আপনাকে অতঃপর কোনও কথা জানাইতে হইলে, আমার সহকারী স্মিথের দ্বারা আপনাকে সংবাদ দিব।”

 সিনর মেন্ডোজা বলিলেন, “আমি এখন বিদায় লইলাম। পরমেশ্বর আপনার চেষ্টা সফল করুন;এই সাফল্যের উপর আমার কন্যার জীবনের সকল সুখ শান্তি নির্ভর করিতেছে।”

 সিনর মেন্ডোজা অপেক্ষাকৃত নিশ্চিন্ত মনে মিঃ ব্লেকের গৃহ হইতে প্রস্থান করিলেন।

		 এই পাতা শেষ সম্পাদিত হয়েছে ১৫:৩৬টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

